
 

ᑐᓴᒐᒃᓴᖅ 
ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑎᑎᖅᑲᖁᑎᖓ ᓈᓴᐅᑎᓕᒃ: 11MN034 

ᐱᓕᕆᐊᕐᒧᑦ ᓇᓗᓇᐃᒃᑯᑎ ᓈᓴᐅᑎ 006 ᐋᖅᑭᒋᐊᖅᓯᓂᕐᒧᑦ ᓈᓴᐅᑎ 002 

 

ᐊᕙᑎᓕᕆᔨᒃᑯᑦ ᑐᓂᓯᔪᑦ ᐋᖅᑭᒋᐊᖅᓯᓂᕐᒧᑦ ᓈᓴᐅᑎ 002-ᒥᑦ ᐊᒡᓃᑯ ᐄᒍ ᐅᔭᕋᒃᑕᕆᐊᓕᕆᔨᒃᑯᑦ ᑕᓯᕐᔪᐊᕐᒥᑦ 

ᒎᓗᒥᑦ ᐅᔭᕋᒃᑕᕆᐊᕐᒧᑦ ᐱᓕᕆᐊᕐᒧᑦ ᓇᓗᓇᐃᒃᑯᑎ ᓈᓴᐅᑎ 006-ᒧᑦ “ᑕᕆᐅᓕᒃ ᐃᒪᖅ ᑯᕕᑎᑕᐅᔪᖅ 

ᑕᕆᐅᕐᒧᑦ” ᑐᒃᓯᕋᐅᑎᒧᑦ 

 

ᐃᖃᓗᒃᑑᑦᑎᐊᖅ, ᓄᓇᕗᑦ – ᒫᑦᓯ 2, 2022: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (ᐊᕙᑎᓕᕆᔨᒃᑯᑦ 

ᐅᕝᕙᓘᓐᓃᑦ ᑲᑎᒪᔩᑦ) ᖃᐅᔨᓴᐃᓂᖃᖅᖄᖅᑎᓪᓗᒋᑦ ᐱᕈᖅᐸᓪᓕᐊᓂᖃᖃᑎᒌᖕᓂᕐᒧᑦ ᐊᒻᒪᓗ 

ᐃᓄᐃᑦ-ᐱᕈᖅᐸᓪᓕᐊᓂᖏᓐᓄᑦ ᐊᒃᑐᖅᓯᓂᖓ “ᑕᕆᐅᓕᒃ ᐃᒪᖅ ᑯᕕᑎᑕᐅᔪᖅ ᑕᕆᐅᕐᒧᑦ” ᑐᒃᓯᕋᐅᑕᐅᔪᖅ 

(ᐃᒪᕐᒧᑦ ᓱᑉᓗᓖᑦ ᑐᒃᓯᕋᐅᑕᐅᔪᖅ), ᐊᓯᐊᙳᖅᓯᓂᖅ ᓯᕗᓂᕐᒥᑦ ᓈᒻᒪᒋᔭᐅᓚᐅᖅᑐᖅ ᑕᓯᕐᔪᐊᕐᒥᑦ ᒎᓗᒥᑦ 

ᐅᔭᕋᒃᑕᕆᐊᖅ (ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑎᑎᖅᑲᖁᑎᖓ ᓈᓴᐅᑎᓕᒃ: 11MN034) 

ᐊᕙᑎᓕᕆᔨᒃᑯᑦ ᑐᓂᓯᓚᐅᖅᑐᑦ ᐋᖅᑭᒋᐊᖅᓯᒪᔪᒥᒃ ᐱᓕᕆᐊᕐᒧᑦ ᓇᓗᓇᐃᒃᑯᑎ ᓈᓴᐅᑎ 006 

ᐋᖅᑭᒋᐊᖅᓯᓂᕐᒧᑦ ᓈᓴᐅᑎ 002-ᒥᑦ ᐊᒡᓃᑯ ᐄᒍ ᐅᔭᕋᒃᑕᕆᐊᓕᕆᔨᒃᑯᓐᓄᑦ (ᐊᒡᓃᑯᒃᑯᑦ).1 ᐊᓯᐊᙳᖅᑐᑦ 

ᑐᑭᐅᔪᓄᑦ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᓄᑦ ᐱᓕᕆᐊᕐᒧᑦ ᓇᓗᓇᐃᒃᑯᑎ ᓈᓴᐅᑎ 006 ᐋᖅᑭᒋᐊᖅᓯᓂᕐᒧᑦ 

ᓈᓴᐅᑎ 002-ᒥᑦ ᑕᒡᕙᓃᑦᑐᑦ ᐃᒪᓐᓈᖅᑑᑎᒋᔭᖏᑦ ᑲᑎᒪᔩᑦ,2 ᓈᒻᒪᒋᔭᐅᓂᖓᑐᑦ ᐊᒻᒪᓗ ᓇᓗᓇᐃᖅᑕᐅᑉᓗᓂ 

ᐱᔭᒃᓴᐅᑎᖃᖅᑐᑦ ᒥᓂᔅᑕᓄᑦ ᐊᒻᒪᓗ ᑐᓴᖅᑎᑦᑎᔾᔪᑕᐅᑉᓗᓂ ᒥᓂᔅᑕᐅᔪᒧᑦ ᐅᑭᐅᖅᑕᖅᑐᒥᑦ ᑲᒪᔨᒃᑯᓐᓄᑦ 

ᔭᓄᐊᕆ 31, 2022-ᒥᑦ ᑎᑎᖅᖃᒥᑦ.3 

 

ᐃᒪᕐᒧᑦ ᓱᑉᓗᓖᑦ ᑐᒃᓯᕋᐅᑕᐅᔪᒥᑦ ᐃᓚᐅᔪᑦ ᐊᓯᐊᙳᖅᑐᑦ ᐱᓕᕆᐊᖑᖃᑦᑕᕐᓂᖓᑕ ᑕᕆᐅᓕᒃ ᑯᕕᔪᖅ ᐃᒪᖅ 

(ᑕᕆᐅᓕᒃ ᓄᓇᒥᙶᖅᑐᖅ ᐃᒪᖅ), ᑯᕕᑎᑕᐅᔪᖅ ᓄᓇᐅᑉ ᐃᓗᐊᓂᑦ ᐅᔭᕋᒃᑕᕆᐊᕐᒥᑦ ᑕᓯᕐᔪᐊᕐᒥᑦ ᒎᓗᒧᑦ 

ᐅᔭᕋᒃᑕᕆᐊᕐᒥᙶᖅᑐᖅ, ᐅᔭᕋᒃᑕᕆᐊᕐᒥᑦ ᓅᑕᐅᔪᖅ ᐊᒻᒪᓗ ᑯᕕᑎᑕᐅᑉᓗᓂ ᑕᕆᐅᕐᒧᑦ ᐃᑎᕕᐊᓂᑦ. 

ᒫᓐᓇᐅᔪᖅ ᓄᓇᒃᑰᕈᑎᒃᑯᑦ ᐅᔭᕋᒃᑕᕆᐊᕐᒥᑦ ᐃᑎᕕᐊᓄᙵᐅᑎᔭᐅᖃᑦᑕᖅᑐᖅ ᑯᕕᑎᑕᐅᑉᓗᓂᓗ ᑕᕆᐅᕐᒧᑦ 

ᓱᑉᓗᓕᒃᑯᑦ ᐊᒻᒪᓗ ᓯᐊᒻᒪᒃᑎᑦᑎᔾᔪᑎᒃᑯᑦ ᐃᒪᐅᑉ ᐃᓗᐊᓃᑦᑐᒥᑦ ᐃᑎᕕᐊᓂᑦ. ᐃᒪᕐᒧᑦ ᓱᑉᓗᓕᖕᒥᑦ 

ᑐᒃᓯᕋᐅᑕᐅᔪᒃᑯᑦ, ᐊᒡᓃᑯᒃᑯᑦ ᓈᒻᒪᒋᔭᐅᓚᐅᖅᑐᑦ ᐊᓯᐊᙳᕐᓂᐊᕐᓗᒍ ᐊᒡᔭᖅᑐᖅᑕᐅᖃᑦᑕᕐᓂᖓ ᑕᕆᐅᓕᒃ 

ᐃᒪᖅ ᒪᕐᕉᐃᖓᔪᒃᑯᑦ ᐃᒪᕐᒧᑦ ᓱᑉᓗᓕᒃᑯᑦ ᐃᓕᔭᐅᓂᐊᖅᑐᑦ ᓴᓂᖓᒍᑦ ᐊᑉᖁᑎᐅᑉ, ᐃᒪᕐᒧᑦ ᓱᑉᓗᓖᑦ 

80-90%-ᖓ ᖃᓪᓕᖅᑕᐅᓯᒪᓗᓂ ᓯᐅᕋᕐᒧᑦ. ᐃᓚᒋᔭᐅᑉᓗᓂ ᐊᒡᓃᑯᒃᑯᑦ ᐊᑐᓕᕐᓂᕐᒧᑦ ᐊᐅᓚᑦᑎᓂᖓᓐᓄᑦ 

ᖄᖓᓂᑦ ᐊᒃᑐᖅᑕᐅᓯᒪᔪᖅ ᐃᒪᕐᒥᑦ (ᓲᕐᓗ ᐊᐳᑎ, ᒪᖁᒃ, ᐊᒻᒪᓗ ᑯᕕᔪᑦ ᐊᒃᑐᖅᓯᓯᒪᔪᖅ ᐅᔭᕋᒃᑕᕆᐊᕐᒥᑦ) 

ᐃᒪᕐᒧᑦ ᓱᑉᓗᓖᑦ ᐊᑐᖅᑕᐅᖃᑦᑕᕈᖕᓇᕐᒥᔪᑦ ᐱᓕᕆᐊᖑᓯᒪᔪᖅ ᖄᖓᓂᑦ ᐊᒃᑐᖅᑕᐅᓯᒪᔪᖅ ᐃᒪᖅ 

ᐃᑎᕕᐊᓄᐊᖅᑕᐅᓂᐊᕐᓗᓂ. ᐃᒪᕐᒧᑦ ᓱᑉᓗᓖᑦ ᐊᑐᖅᑕᐅᓂᖏᑦ ᒥᒃᖠᒋᐊᖅᑎᑦᑐᒪᑉᓗᒍ ᖄᖓᓂᑦ ᐊᒃᑐᖅᑕᐅᔪᖅ 

ᐃᒪᕐᒥᒃ ᑕᓯᕐᔪᐊᕐᒧᐊᖅᑕᐅᔪᒥᑦ. ᐃᒪᕐᒧᑦ ᓱᑉᓗᓖᑦ ᑐᒃᓯᕋᐅᑕᐅᔪᓂᑦ ᐃᓚᐅᖕᒥᔪᑦ ᐊᖏᒡᓕᒋᐊᖅᑕᐅᓂᖓ 

ᐱᓕᕆᐊᖑᓯᒪᔪᖅ ᐃᒪᖅ ᐃᑎᕕᐊᓄᐊᖅᑕᐅᔪᖅ, ᖃᐅᑕᒫᑦ ᐊᖏᒡᓕᕙᓪᓕᐊᓂᖓ ᑲᑎᖦᖢᒍ ᑯᕕᑎᑕᐅᔪᖅ 

ᑕᕆᐅᓕᒃ ᐃᒪᖅ ᐊᒻᒪᓗ ᖄᖓᓂᑦ ᐊᒃᑐᖅᑕᐅᓯᒪᔪᖅ ᐃᒪᖅ ᑎᑭᓪᓗᒍ 20,000 ᑭᐅᐱᒃ ᒦᑕᓄᑦ (m3) 

ᖃᐅᑕᒫᒃᑯᑦ ᐊᐅᔭᐅᑎᓪᓗᒍ.  

 

ᑭᒡᓕᖃᖅᑎᓐᓂᐊᕐᓗᒍ ᐃᒪᕐᒧᑦ ᓱᑉᓗᓖᑦ ᑐᒃᓯᕋᐅᑕᐅᔪᖅ ᐱᑦᑕᐅᖏᑦᑐᒥᑦ ᐊᕙᑎᒧᑦ ᐅᕝᕙᓘᓐᓃᑦ ᐃᓄᐃᑦ-

ᐱᕈᖅᐸᓪᓕᐊᓂᖏᓐᓄᑦ ᐊᒃᑐᖅᓯᓂᖏᑦ, ᑲᑎᒪᔩᑦ 11-ᓂᒃ ᑕᐃᒪᐅᔪᓂᒃ ᑐᑭᐅᔪᑦ ᐊᒻᒪᓗ 

ᖃᓄᐃᖓᔭᕆᐊᖃᕐᓂᐅᔪᑦ ᐱᓕᕆᐊᕐᒧᑦ ᓇᓗᓇᐃᒃᑯᑎ ᓈᓴᐅᑎ 006 ᐋᖅᑭᒋᐊᖅᓯᓂᕐᒧᑦ ᓈᓴᐅᑎ 001-ᒥᑦ 

ᐋᖅᑭᒋᐊᖅᑕᐅᖁᔨᔪᑦ (ᐱᓗᐊᖅᑐᒥᑦ ᓈᓴᐅᑏᑦ 25, 44, 53, 54, 57, 118, 119, 124, 125, 128, ᐊᒻᒪᓗ 

130). ᑲᑎᒪᔩᑦ ᐱᖓᓱᓂᒃ (3) ᓄᑖᓂᒃ ᑐᑭᐅᔪᓂᑦ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᓂᑦ (ᓈᓴᐅᑏᑦ 132, 

133, ᐊᒻᒪᓗ 134) ᐃᓚᔭᐅᖁᔭᖏᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᕐᒧᑦ ᐊᒃᑐᖅᓯᓂᖃᕈᖕᓇᖅᑐᑦ ᓄᓇᒥᐅᑕᓂᑦ 

ᓂᕐᔪᑎᓂᑦ (ᐃᓚᐅᑉᓗᑎᒃ ᑐᒃᑐᐃᑦ), ᓄᓇᒧᑦ, ᐊᒻᒪᓗ ᐃᒪᕐᒧᑦ (ᐃᓚᐅᑉᓗᑎᒃ ᐃᖃᓗᐃᑦ ᐊᒻᒪᓗ ᐅᕕᓗᕋᓗᐃᑦ) 

ᒥᑭᓛᒃᑰᖓᓂᐊᕐᓗᓂ. ᐱᔭᒃᓴᐅᑎᖃᖅᑐᑦ ᒥᓂᔅᑕᐃᑦ ᓇᓗᓇᐃᖅᓯᒃᑲᓐᓂᓚᐅᖅᑐᑦ ᐱᖓᓱᓂᒃ (3) ᑖᑉᑯᓂᙵᑦ 

ᑐᑭᐅᔪᓂᒃ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᓂᒃ (ᓈᓴᐅᑏᑦ 25, 44 ᐊᒻᒪᓗ 132) ᐅᖃᖅᓯᒪᓗᑎᒃ 

ᐱᔭᕆᐊᖃᖅᑎᑦᑎᔪᓂᒃ ᐊᒡᓃᑯᒃᑯᑦ ᖃᐅᔨᓴᐃᓂᕐᒧᑦ ᑕᕌᖓᔪᖏᓐᓂᑦ, ᐊᒻᒪᓗ ᓇᓗᓇᐃᕐᓗᒋᑦ 

ᐱᔭᕆᐊᖃᕐᓂᐅᔪᑦ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ ᐋᖅᑭᒃᑕᐅᓯᒪᓗᑎᒃ, ᑐᓴᐅᒪᑎᑦᑎᓗᑎᒃ, ᐊᒻᒪᓗ 

ᐊᑐᓕᖅᑕᐅᓗᑎᒃ ᑕᑯᒃᓴᐅᑎᓐᓂᐊᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ, ᐊᒻᒪᓗ ᐱᖅᑯᓯᒃᑯᑦ ᐊᒻᒪᓗ ᓄᓇᓕᖕᒧᑦ 

 
1ᐱᓕᕆᐊᕐᒧᑦ ᓇᓗᓇᐃᒃᑯᑎ ᓈᓴᐅᑎ 006 ᐋᖅᑭᒋᐊᖅᓯᓂᕐᒧᑦ ᓈᓴᐅᑎ 002 ᒪᓂᒪᔪᖅ ᐊᕙᑎᓕᕆᔨᒃᑯᑦ ᐃᓄᓗᒃᑖᓄᑦ 

ᐊᑎᓕᐅᕐᕕᖓᓐᓂᑦ https://www.nirb.ca/ ᐃᓄᓕᒫᓄᑦ ᐊᑎᓕᐅᖅᑕᐅᕕᒃ ᓇᓗᓇᐃᒃᑯᑖ: 338097. 
2ᐊᕙᑎᓕᕆᔨᒃᑯᑦ ᔪᓚᐃ 2021-ᒥᑦ ᐃᓱᒪᒃᓴᖅᓯᐅᕆᓂᕐᒧᑦ ᐊᒻᒪᓗ ᐃᒪᓐᓈᖅᑑᑕᐅᔪᓄᑦ ᐅᓂᑉᑳᖓᑦ ᒪᓂᒪᔪᖅ ᐅᕙᓂ ᐊᕙᑎᓕᕆᔨᒃᑯᑦ 

ᐃᓄᓗᒃᑖᓄᑦ ᐊᑎᓕᐅᕐᕕᖓᓐᓂᑦ https://www.nirb.ca/ ᐃᓄᓕᒫᓄᑦ ᐊᑎᓕᐅᖅᑕᐅᕕᒃ ᓇᓗᓇᐃᒃᑯᑖ: 336375. 
3ᒥᓂᔅᑕᐅᑉ ᑎᑎᕋᖅᑕᖓ ᒪᓂᒪᔪᖅ ᐅᕙᓂ ᐊᕙᑎᓕᕆᔨᒃᑯᑦ ᐃᓄᓗᒃᑖᓄᑦ ᐊᑎᓕᐅᕐᕕᖓᓐᓂᑦ https://www.nirb.ca/ ᐃᓄᓕᒫᓄᑦ 

ᐊᑎᓕᐅᖅᑕᐅᕕᒃ ᓇᓗᓇᐃᒃᑯᑖ: 337809. 

https://www.nirb.ca/
https://www.nirb.ca/
https://www.nirb.ca/


ᖃᐅᔨᒪᓂᕆᔭᐅᔪᑦ ᑐᓂᔭᐅᖃᑦᑕᖅᑐᑦ ᖃᐅᔨᒪᓂᖃᖅᑐᓄᑦ ᖃᓂᑦᑐᓂᑦ ᓄᓇᓕᖕᒥᐅᓂᑦ, ᒪᖃᐃᑎᓂᑦ, ᐊᒻᒪᓗ 

ᐱᔪᒪᓂᖃᖃᑕᐅᔪᓂᑦ.  

 

ᐊᕙᑎᓕᕆᔨᒃᑯᑦ ᖃᐅᔨᒋᐊᖃᑦᑕᖅᑐᑦ ᒪᓕᒐᓂᒃ ᐊᐅᓚᑦᑎᔨᓄᑦ ᐃᑲᔪᕐᓂᐊᕐᓗᒋᑦ ᑭᖑᓂᐊᒍᑦ 

ᐱᔪᖕᓇᖅᑎᑦᑎᓂᕐᓄᑦ ᐳᒥᑦᓕᕆᓂᕐᓄᑦ ᐱᔾᔪᑎᖃᖅᑐᓂᒃ ᐊᓯᐊᙳᖅᓯᓂᐅᔪᑦ ᖃᓄᐃᓕᐅᕐᓂᐅᔪᓄᑦ ᑕᓯᕐᔪᐊᕐᒥᑦ 

ᒎᓗᒧᑦ ᐅᔭᕋᒃᑕᕆᐊᕐᒥᑦ. ᐊᕙᑎᓕᕆᔨᒃᑯᑦ ᐱᓕᕆᖃᑎᖃᐃᓐᓇᕐᒥᔪᑦ ᐊᒡᓃᑯᒃᑯᓐᓂᑦ ᖃᐅᔨᓴᕐᓂᐊᕐᓗᒍ 

ᐱᓕᕆᐊᖅ ᒪᓕᒡᓗᒋᑦ ᐱᔭᕆᐊᖃᕐᓂᐅᔪᖅ ᐊᑐᖅᑐᓂᑦ ᒪᓕᒐᕐᓂᑦ ᐊᒻᒪᓗ ᑐᑭᐅᔪᓂᑦ ᐊᒻᒪᓗ 

ᖃᓄᐃᖓᔭᕆᐊᖃᕐᓂᐅᔪᒥᑦ ᐱᓕᕆᐊᕐᒧᑦ ᓇᓗᓇᐃᒃᑯᑎ ᓈᓴᐅᑎ 006 ᐋᖅᑭᒋᐊᖅᓯᓂᕐᒧᑦ ᓈᓴᐅᑎ 002-ᒥᑦ.  

 

ᐊᕙᑎᓕᕆᔨᒃᑯᑦ ᖁᕕᐊᒋᔭᖏᑦ ᐃᓚᐅᖃᑕᐅᓂᖏᑦ ᑭᕙᓪᓕᕐᒥᑦ ᓄᓇᓖᑦ, ᒪᓕᒐᓂᒃ ᑲᒪᔩᑦ, ᐊᒡᓃᑯᒃᑯᑦ, 

ᐊᓯᖏᓪᓗ ᐱᔪᒪᓂᖃᖃᑕᐅᔪᑦ ᑲᑎᒪᔩᑦ ᖃᐅᔨᓴᐃᓂᖏᓐᓂᑦ ᐃᒪᕐᒧᑦ ᓱᑉᓗᓖᑦ ᑐᒃᓯᕋᐅᑕᐅᔪᒧᑦ ᐊᒻᒪᓗ 

ᖃᐅᔨᓴᐃᓂᕐᒧᑦ ᑕᓯᕐᔪᐊᕐᒥᑦ ᒎᓗᒧᑦ ᐅᔭᕋᒃᑕᕆᐊᕐᒥᑦ. ᑎᑎᖅᑲᐅᑏᑦ ᐱᓕᕆᐊᕐᒧᑦ ᓇᓗᓇᐃᒃᑯᑎ ᓈᓴᐅᑎ 006 

ᐋᖅᑭᒋᐊᖅᓯᓂᕐᒧᑦ ᓈᓴᐅᑎ 002-ᒧᑦ ᐊᒻᒪᓗ ᐊᒡᓃᑯᒃᑯᑦ ᐃᒪᕐᒧᑦ ᓱᑉᓗᓕᖕᓂᑦ ᑐᒃᓯᕋᐅᑎᖓᑦ ᒪᓂᒪᔪᑦ 

ᖃᕆᑕᐅᔭᒃᑯᑦ ᐊᕙᑎᓕᕆᔨᒃᑯᑦ ᐃᓄᓗᒃᑖᓄᑦ ᐊᑎᓕᐅᕐᕕᖓᓐᓂᑦ ᐅᕙᓂ www.nirb.ca/project/125515.  

 

ᑎᑎᕋᖅᑐᖅ, 

 

 
ᑲᕕᖅ ᑲᓗᕋᖅ 

ᐃᒃᓯᕙᐅᑕᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 

ᑐᑭᓯᐅᒪᔾᔪᑎᒃᑲᓐᓂᕐᓂᒃ ᐱᔪᒪᒍᕕᑦ, ᑐᓴᒐᒃᓴᓕᕆᔨᐅᔪᑦ 

ᖃᐅᔨᒋᐊᕐᕕᒋᔪᖕᓇᖅᑕᖓ:  

 

ᑭᐅᕆᓐ ᑳᔅᑎᐊᓗ, ᐊᖓᔪᖅᑳᖅ  

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

1-866-233-3033 ᐅᕝᕙᓘᓐᓃᑦ 

kcostello@nirb.ca  

 

 

 

http://www.nirb.ca/project/125515
mailto:kcostello@nirb.ca

